	Իրավական ակտի հիմնավորումը

	Անհրաժեշտությունը

	Հայաստանի Հանրապետության և Վերակառուցման և զարգացման միջազգային բանկի  միջև 2014թ.-ի օգոստոսի 6-ին ստորագրված վարկային համաձայնագրով (այսուհետ` համաձայնագիր) նախատեսված` Էլեկտրամատակարարման հուսալիության ծրագրի լրացուցիչ ֆինանսավորման վարկային ծրագրի (այսուհետ` ծրագիր) շրջանակներում 220 կՎ «Հաղթանակ» ենթակայանի վերակառուցման նպատակով իրականացված միջազգային մրցույթի արդյունքում 2016թ.-ի հուլիսի 1-ին ռուսական «Կասկադ-Էներգո» ՍՊԸ-ի հետ կնքվել է գլխավոր կապալառուի պայմանագիր (այսուհետ` պայմանագիր): Պայմանագիրը մեկնարկել է 2016թ. օգոստոսի 26-ին: Պայմանագրի համաձայն «Կասկադ-Էներգո» ՍՊԸ-ն պարտավորվել է 24 ամսում իրականացնել նախագծման, սարքերի և սարքավորումների մատակարարման, տեղադրման, վերակառուցման և շահագործման հանձնման աշխատանքները: «Լիցենզավորման մասին» ՀՀ օրենքի 7-րդ հոդվածի 6.1.-րդ մասի (այսուհետ` օրենք) համաձայն` օտարերկրյա իրավաբանական անձինք 
ՀՀ կառավարության որոշմամբ կարող են իրականացնել օրենքով նախատեսված լիցենզավորման ենթակա գործունեություն օտարերկրյա պետությունների տված համապատասխան լիցենզիայի առկայության դեպքում:

	Ընթացիկ իրավիճակը և խնդիրները

	Ընկերության կողմից իրականացվում են 220 կՎ «Հաղթանակ» ենթակայանի վերակառուցման նախագծման աշխատանքներ: 

«Կասկադ-Էներգո» ՍՊԸ-ին Ռուսաստանի Դաշնությունում տրված են էներգետիկ ոլորտում գործունեության իրականացման լիցենզիաներ (կցվում են):

	Կարգավորման նպատակը և բնույթը

	220 կՎ «Հաղթանակ» ենթակայանի վերակառուցման նպատակով ծրագրի գլխավոր կապալառու «Կասկադ-Էներգո» ՍՊԸ-ին անհրաժեշտ է թույլատրել իրականացնել օրենքով նախատեսված լիցենզա​վոր​ման ենթակա քաղաքաշինության բնագավառում քաղաքաշինական փաստաթղթերի մշակման և փորձաքննության (էներգետիկ), ինչպես նաև շինարարության իրակա​նաց​ման (էներգետիկ) գործունեություն:

	Նախագծի մշակման գործընթացում ներգրավված ինստիտուտները և անձիք

	ՀՀ էներգետիկ ենթակառուցվածքների և բնական պաշարների նախարարության աշխատակազմ, «Բարձրավոլտ էլեկտրացանցեր» ՓԲԸ:

	Ակնկալվող արդյունքը

	ՀՀ օրենսդրությանը համապատասխան իրականացնել համաձայնագրով և պայմանագրով նախատեսված` 220 կՎ «Հաղթանակ» ենթակայանի վերակառուցման աշխատանքները:


